
Dumonda Schläpfer concernent l'adattaziun da la Lescha da polizia per prevegnir ad occurrenzas extremisticas 

 
Dacurt èsi vegnì enconuschent, ch'igl ha gì lieu a Tusaun in'occurrenza da l'organisaziun da l'extrema dretga «Blood & Honour». 

Il chantun Son Gagl ha reagì, suenter in grond concert da neonazis il 2016, cun adattar sia Lescha da polizia. Dapi lura po il 
chantun scumandar sut tschertas premissas occurrenzas da caracter extremistic. 

Er il Grischun duai garantir en la lescha, che occurrenzas che derasan ideologias rassisticas, antisemiticas, ostilas envers 
persunas LGBTIQ u antidemocraticas, na possian betg avair lieu senza restricziuns. Quai resguardond ils dretgs fundamentals 

da la Constituziun, particularmain la libertad da reuniun. 
 

Las sutsegnadras ed ils sutsegnaders dumondan: 
 

1. Èn las basas legalas (Lescha da polizia) en il chantun Grischun suffizientas per pudair scumandar occurrenzas, sche talas: 

 n'èn betg cumpatiblas cun l'urden fundamental democratic e constituziunal, 

 promovan ideologias extremisiticas, rassisticas, ostilas envers persunas LGBTIQ u glorifitgeschan la violenza, 

 ubain represchentan ina periclitaziun concreta da la segirezza publica? 

2. Co po vegnir optimada e meglierada la collavuraziun tranter las vischnancas, la polizia ed ils locaturs da localitads en cas 

da talas occurrenzas? 
 

Cuira, ils 17 da zercladur 2026 
 

Schläpfer, Schneider, Rageth, Atanes, Bachmann, Baselgia, Bavier, Biert, Bischof, Bisculm Jörg, Cahenzli-Philipp, Gansner, 
Gartmann-Albin, Hoch, Kaiser, Kreiliger, Mazzetta, Müller, Nicolay, Preisig, Rutishauser, Said Bucher, Zanetti (Sent), Zaugg-

Ettlin, Zindel    
 

 


